






















































































































































































24.

25.

26.

27.

28.

29,

30.

Ting palinguk, kataman prabaweng cundhuk, kang mindha
sasangka, sumarma tan bisa angling, wusnya mantuk neng-
marga sami pocapan.

Ngamun-amun, nanarka pating balusuk, ya ta winursita,

yayah karya pocapaning, sakeh wade temah katur mring
pra‘nata,

Wit bebakul, kang dagang mring ratu munguh, tiniti ti-
nanggap, galur carita dumeling, yen Dhadhapan darbe suta
estri endah.

Para ratu, age denira angutus, nelik miwah nukma, wangsul-
nya sedaya telik, angaturken yen' tuhu randha Dhadhapan.

Darbe sunu, lir widadari anurun, Sri Bramakumara, sedya
ningali pribadi, tindakira lan patih Gunasaranta.

Sangaprabu, napak wiyat tanpa wadu, Prabu Suryadadwa,
ingkang rayi wus tinuding, kinen dhustha kusuma ing pa-
dhukuhan.

Sang retnayu, Kenakawulan wus mabur, ngambah jumantara,
lawan nyiluman tan keksi, prabu kalih tindaknya gambuh
lan wadya.




XXXI. SANG DEWI KAKALIH BADHE DIPUN
CIDRA DENING PARA RAJA

GAMBUH

1.

Ya ta ingkang winuwus, kusuma kalih kang munggeng dhu-
kuh, samya karya pakebonan duk rinakit, Jaka Jangkung
kang memacul, kang nenanem sang lir sinom.

Nanging Kusuma Galuh, lawan pangwasa pakaryanipun,
marma datan rekasa sakedhap warni, patamanan sri dinulu,
kawuryan sekar tulyabyor.

Botrawi isi ranu, wening mili mubeng lan tinurut, bebanjeng
an sari suruh turut pinggir, jajanganan kanthi kimpul, ti-
timbangan lombok terong.

Ni randha pijer ngungun, Jaka Jangkung pijer amecucu
dhangak lenggak-lenggak mubeng asisirig, bungah gelis ngun-
duh kimpul, ramban jangan terong lombok.

Mendheg ngareping biyung, nuju caket lawan Retna Galuh,
Jangkung mojar: “Biyung si bokayu iki, seje bapa karo aku,
si bapa katungkul dhekok.

Ana dewa nyalimur, awor turu karo kowe biyung, marma s1
bokayu kaya widadari, kuwasa sakalir punjul, yen jalma
ora mangkono”.

Ni randha gya sumaur: ~Layak bener ujarira kulup”. Retna
Galuh mesem kalane miyarsi, Ki Jangkung denira muwus,
dene patitis cumeplos.

Retna Galuh satuhu, suta Hyang Surya mila kasebut, pun-
juling ngrat ayu tan ana tumandhing, ing nguni susumabari-
pun, Hyang Surya kapyarseng ing don.

”Waranggana{ swarga gung, warna kasor lawan Retna Galuh,
myang putrining manungsa tanpa nyameni’’. Ya ta pamung-
kas Hyang Guru, rudita myarsa wiraos.

18.

21,

22.

Hyang Guru gya dhadhawuh. Hyang Narada kang kenen tu-
murun, Retna Galuh warnanira kinen malih, warna kang
sapalih sampun, jiniwa musthika wadon.

Nguni ingkang winuwus, dadya Retna Angreni puniku, Patih
Kudanawarsa ingkang sisiwi. kang kantun Kusuma Galuh,
sor titih cubluk tur bodho.

Hyang Surya ngraos ngungun, analangsa susumbar katrucut,
sawusira warna kinumpulken malih, paripurna Retna Galuh,
tuhu sajagat kinaot.

Kuneng gantya winuwus, kang lumampah gegana sang ayu,
putri Prajotisna Dyah Kenakasasi, wus prapta ing prenahipun,
luhur taman sigra anjog.

Nanging prayitneng kewuh, maksih siluman datan kadulu,
amrih haywa kawanguran ing sakapti, Dyah Kenakawulan
sampun, dumunung ngarsa sang sinom.

Ya ta Kusuma Galuh, mulat lamun wonten putri rawuh,
datan samar mring siluman yekti uning, nanging sang Kusu-
ma Galuh, waskitha kendel kemawon.

Ayun wruh karyanipun, wus kabatang yen cundakeng mung-
sul, wit uninga yen kang prapta dede jinis, ya ta sang ku-
sumaning rum, Kenakasasi duk anon.

Marang Kusuma Galuh, ngungun anjetung micareng kalbu,
“Jalma iki dudu sutaning wong cilik, cahyane katon ngu-
nguwung, pantes yen putrining katong.

Nadyan putrining ratu, saejeg ingsun durung andulu, jalma.
iki ayune punjul sabumi, jatmika semune luruh, kadya ku-
maraning wadon”’.

Nengna kang wawan dulu, nanging dereng wonten sapa
aruh, kawuwusa Sri Brama kumara aji, saking jumantara
niyup, prapteng dharat sangakatong.

Singidan ing garumbul, jawi pakebonan doh kang singub,
kyana patih Gunasaranta tinuding, kinen ngupaya sang ayu,
pundhi prenahnya sang sinom.

Mangkya sang prabu nusul,yen wus tamtu ing panggenanipun,
kyana patih lumaksana analisik, saubengan praptanipun,
angintip jawining kebon.

Ampingan witing bulu, kyana patih kagyat duk andulu,

28.

29.

30.

31.

32,

33.

34.

jroning taman kawaspadan langkung asri, lan mulat wanodya
ayu, roro kadya muksa tinon.

Cahya kadya andaru, kyana patih dumadak kalimput, pang-
ling lamun punika Dyah Sekartaji, kyana patih lengur-lengur,
anjinggleng pijer melolo.

Wit prabaweng cucundhuk, marma kyana patih kasalimur,
mojar ing tyas: ”Dudu swadine wong iki, mokal ni Dhadha-
pan iku, duwea anak mengkono™.

Ya ta dupi panuju, Retna Ragilkuning lan Ki Jangkung,
ngambil sekar mubeng duk parek lan patih, Ki Gunasaranta
dulu, mingslep mung gulu anjongok.

Ngucemil; ”Begja ingsun, siji sewang mengko nora wurung,
singa-singa narendra ingkang pinilih”. Ki patih sakala kawur
kempas-kempis lan anjomblong.

Dyah Onengan duk gayuh, puspa menur tuna dungkap luhur
prabaweng risang retna temah amingkis, wastra kempol kengis
pungkur, kyana patih dupi anon.

Aniba sambat ngaduh, ngathang-athang tuju datan weruh,
Dyah Oengan lan Ki Jangkung tan udani, yen ana maling
gegedhug, eca lalangen sang sinom.

Patih tangi jerunthul, sandeyeng tyas dhelik ing gerumbul,
pikir-pikir: “Lah ya gene ingsun wedi, iku anak randha
dhukuh, ingsun papatihing katong”.

Wusnya micareng kalbu, kyana patih sumedya nunungkul,
cipta besus supaya haywa tinampik, ki patih ngupaya ranu,
manggih sumber nuli ngilo.

Jenggot saru cinukur, barengos dhawuk pinulas ngangus,
pinggir sumber nemu pecahan kuwali, bekele binebed sabuk,
lir bengkungan sakpengisor.

Pangrasanya wus bagus, cengkelak bali gulune manglung,
mengleng-mengleng mawang kalayan anglirik, jar-ajar angelah
lambung, lir tayungan megal-megol.

Lan mojar: ”Dhing dhang dhing dhung, sapa nampik mengko
nora wurung, sun beradhat nadyan dinukan narpati, ing
sapisan iki berung, lah mangsa dadak kinethok”.

Ki patih prapta sampun, prenah genira duk nginjen wau,
wira-wirir karusekan lan ngecumil, mungser lir asu pinen-
thung, denya ngungkurken pakewoh.

XXXII. PRABU BRAMAKUMARA BADHE
ANDHUSTHA DEWI SEKARTAJI

1.

Sang prabu Bramakumara, dangu nganti praptane Kkyana-
patih, wagugen sang nata nusul, nalisik lon-elonan, kaleres -
an wedalira saking pungkur, ki patih datan uninga, yen nusul
Sri narapati.

Pijer bungah tetayungan, sri narendra waspada aningali,
mring ki patih salin lagu, megal-megol tayungan, sri narendra
ngungun - pinrepekan gupuh, winedalan saking wuntat,
cinandhak githoke patih.

Pinidih asru ngandika: ”Pa genea si patih jebul baring,
Jenggote nganggo cinukur, besusan nora layak,” Kyana pa -
tih kagyat dhodhok nembah matur: “Pukulun amba tan
edan, siji sewang mangke gusti”.

Sang nata mencereng nabda: “lku apa siji sewang daleming,
apa ta kowe ginaggu, kono dhanyanging las”. Kyana patih
anjongok sarya umatur, “Paduka gusti ngijena, lebeting
taman puniki.

Mangke paduka uninga, sampun baring kadi kula puniki’,
Sang nata garjita nurut, gyan anginjen mring taman, ka-
tingalan jro taman Kusuma Galuh, kang lagya wawan pani-
ngal, lan Retna Kenakasasi.

Nanging sang nata tan wikan, tan anyana yen Retna Sekartaji,
lawan malih sangaprabu, kasilip tan uninga, lamun Ret-
na Kenakasasi neng ngayun, Dyah Kenakasasi wikan, mring
sang nata myang ki patih.

Sang prabu Bramakumara, tebah jaja duk ningali sang putri,
asora kongsi gumablug, kyana patih anyandhak, asta nata
tinarik sarwi umatur: ’Pukulun wonten punapa, tebah jaja
anglangkungi.




15.

16.

17.

Ngantos abrit ponang jaja,” Sri narendra kagyat ngandika
aris: “Heh patih akarya ngungun, anake si Dhadhapan,
angungkuli warnane mring Retna Galuh, baya ta anak pupu-
jan”. Gumuyu rekyana patih.

Ngandika malih narendra: “Kaya paran karepira heh patih?”
Kyana patih nembah matur: ”Boten ewed punika, mangke
ulun ingkang ngambil kalihipun”. Sang prabu asru ngandika:
”Ywa klayatan den agelis”.

Kyana patih matur sandika, kawuwusa Retna Kenakasasi,
wus anyana jroning kalbu, yen Sri Brama kumara, tunggil
lampah arsa ngambil mring sang ayu, Kusuma Kenakawulan,
cipta arsa angayoni.

Marang Sri Bramakumara, sigra matak mandra Kenakasasi,
asidhakep astanipun, tumenga tan antara, prapta rikang
pangaribawa gumlundhung, riris tedhuhwus tumama, marang
ing srinarapati.

Sang prabu dupi kataman, sanalika bingung tan aningali,
marang ing Kusuma Galuh, myang taman tan katingal,
katon ara-ara sri narendra ngungun, miwah ki Gunasaranta,
bingung gendheng tanpa budi.

Sang prabu garjiteng nala, lamun keni kemayangan kang
linuwih, gya matek aji sang prabu, mangsulken kang prabawa,
nanging kasor sri narendra- mantranipun, tuwin patih tanpa
karya, temah mundur sri bupati.

Kondur lan papatihira, aneng marga wuyungan sri bupati,
wusnya tebih prenahipun, sigra napak gegana, laju kondur
marang pasanggrahan prabu, ing benjang arsa wangsula,yen
wus amangun kasektin.

Kuneng kang kantun neng taman, Retna Galuh uninga mring
sang dewi, Kenakawulan duk dangu, ketonton solahira,
wignya ngunduraken kadibyaning ratu, Retna Galuh neb-
deng driya: ”Baya iki putri ngendi.

Ayu gandes solahira, maksih kenya dene luwih sinekti, bisa
ngilang bisa’ mabur, wong iki galak ulat, tenaganc sarwa
luwes dadi patut, putri iki arsa nyidra, iya marang awak
mami.”

Dyah Galuh dangu waspada, nanging api-api datan udani,
ya ta kusumaning ayu, Retna Kenakawulan, andhatengken

20,

21.

22,

23

24,

25.

26.

karsa marepeki gupuh, marang Dyah Candrakirana, arsa
nyandhak mring sang putri.

Prabaweng cundhuk tumama, tiba kongsep Retna Kenakasasi,
ing ngarsane Retna Galuh, konjem tanpa gulawat, dupyanta-
ra dangu nglilir sang retna yu, pungun-pungun ngungun
ing tyas, sang Retna Kenakasasi.

Gegetun micareng driya: ’Pa gene ya ingsun kongsep
kabanting, dene wong iki tan weruh, marang sariraning wang,
apa darbe pangwasa ingkang pinunjul, sanadyan silih darbea,
pa gene kasoran mami.

Lan anak wong padhukuhan, yekti merang delap mring
tanah Jawi, arsa nanduk-ken prang alus, lan putri tanah Jawa,
wusananya sor lan anak wong dhudhukuh”. Ya ta wus-
nya anglocita, sang retna krodhambek julig.

Matak ajinya pamungkas, analika gumer swareng ' wiyati,
dhedhet erawati tedhuh, riris atis kang prapta, bayu bajra
meses taman lir pinusus, rusak ingkang kembang-kembang;
agya Retna Sekartaji.

Uninga yen kasantikan, gya pinandeng sirna kang riris atis,
prabawa sadaya larut, sor titih dibyanira, Dyah Kenakasasi
wruh yen sirnz kanghru, krodha mempeng arsa nyandhak,
marang ing Dyah Sekartaji.

Kongsep malih kapidhara, rambah katri denya mrih datan
keni, katgada kusumaning rum, Retna Kenakawulan, mesu
cipta ‘tiwikrama kang winangun, sarira pinesu dadya, sarpa
geng panjang mawredi.

Sawusnya mancala sarpa, gya katingal antara tan atebih,
sang naga krora manaut, galak katon gumelap, mangap nga-
blak siyung kengis kadya murub, netrane lir surya kembar,
wisa sumembur lir riris.

Ngakak angebeki taman, Retna Galuh eca kendel tan gingsir,
atajem polatan ruruh, tanpa sandeyeng driya, malah katon
angalap puspita menur, tan riringa ring babaya, ya ta Retna
Ragilkuning.

Lan Ki Jangkung duk uninga, mring kang sarpa geng panjang
gigilani, Dyah Ragilkuning lumayu, marpeki mring kang
raka, sarya matur: ”Kakang bok sarpa puniku, paran kadado-
sanira; dene tanpa sangkan prapti”,




28.

29.

Mesem Dyah Candrakirana: ”Lah pesunen paningalira yayi,
supaya waspadeng kewuh, apa kasupen sira? “Retna Ragil-
kuning mesem sampun weruh, kadadyaning ponang sarpa,
yen sejati putri adi.

Dyah Ragilkuning asigra, marepeki mring gening sarpa budi,
dupi parek kagyat dulu, risang amindha sarpa, dene Retna
Onengan tan ajrih dulu, malah mesem angandika: ”Ayu
teman sarpa iki.

Cacade sugih tenaga, bok den patut samitra luwih becik”.
Sang sarpa miyarsa muwus, garjita jroning nala: "’Jalma iki
nyalawadi kang satuhu, apa wruh kadadyaning wang, lah
iya haywa ngunduri’.

XXXIII. DEWI KENAKAWULAN PERANG KALIYAN

PRABU SIYEM LAN MANILA

DURMA

1.

Risang sarpa mangsah krura gora godha, mekar geng panjang
malih, ngadeg pethit molah, sumeblak kadya kilat, wreksa
kang kasabet gusis, sol kaparapal, swara anggegeteri.

Jaka Jangkung niba tangi kami gilan, nir randha kagyat
prapti, sumusul mring taman, dupi uningeng sarpa, dhero-
dhog lan jerit-jerit, anguwuh marang Limaran: ’Den agelis.

Lumayua lan arimu dipun enggal,” Sang retna anauri: ”Bibi
eman-eman, kembange akeh mekar, dupeh sarpa gigilani,
lah ngarah apa?” Ni randha duk miyarsi.

Kontrang-kantring saking marase kalintang: “Dhuh adhuh
anak mami, age lumayua”. Ya ta kang kawuwusa, wonten
gegaman geng prapti, jawining taman, ingkang adarbe baris.

Nateng Siyem kalawan nateng Manila, prapta tunggiling
kardi, arsa amisesa, marang randha Dhadhapan, ya ta risang
sarpa uning, yen praptanira, risang narpati kalili.

Minger medal sang Retna Galuh tinilar, sang naga prapteng
jawi, sedya ananggulang, praptane kang gegaman, laju sume-
but dhatengi, krura angakak, gora reh gigirisi.

Wadyabala Siyem kalawan Manila, kagyatira tan sipi, mundur
tur uninga, marang narendranira, yen wonten sarpa geng
prapti, saking jro taman, galak anerak baris.

Rajeng Siyem Manila angatag wadya, kinen angrubut jurit,
pinrih patinira, nyana sarpa wantahan, punggawa kinen
mangarsi, kang prawireng prang, keh sikep gada bindi.

Risang sarpa uninga pinagut yuda, sumebut andhatengi,
sumembur wisanya, kadya riris sumebar, wadyabala anadha-
hi, surak gumerah, lan tengara tinitir.

14.

15.

16.

17.

18.

19,

20.

21.

Gumarudug anawat sela lir udan, tanapi gada bindi, kunta
myang senjata, tibeng angganing sarpa, datan mantra anedha-
si, sangsaya krura, molah amuter pethit.

Kadya kilat sisik mubyar kabaskaran, yayah tinub ing rukmi,
sumiyut gumebyar, nibani wadyabala, sewu prajurit kaplipis,
remuk sumebar, singlar-singlar keh mati.

Maputeran panyabete kering kanan, sinosog waos biring,
tan mantra tumama, saya keh wadyabala, kang ngemasi
kapalipis, kang teguh rosa, picondhang mempis-mempis.

Ing wusana bubar larut asar-saran, tan kena den adhangi,
mring para punggawa, ginebugan ameksa, kang -saweneh
ana angling: “’Sapa kang kelar, tumanggah mesthi mati.

Angur silih den adu padha manungsa, babegjan padha siji,
iku buron sarpa, tan nganggo kira-kira, lawan ora idhep
wedi, daya cilika, gedhe sapuluh tiris”.

Ya ta para punggawa sareng umangsah, satus samya sinekti
sewu mantr wira, panggah ngangsahken gada, kunta nangga-
la myang bindi, tumibeng sarpa, tan mantra miyatani.

Wadya wuri giniring mring ratunira, bentet samya ngebyuki,
surak lir ampuhan, tambuh kehing gegaman, sang naga molah
nguwati, nembur magalak, hruning wisa lir riris.

Kang kataman keh malepuh gundam-gundam, sagung para
bupati, sakedhap kewala, sinabet kasulayah, kang panggah
kaplipis rujit, prabu kalihnya, waspada aningali.

Solahing kang yuda ananggulang sarpa, tan mantra angawali,
malah keh picondhang, duka prabu kalihnya, mangsah ra-
tanira gumrit, mangeka pada, menthang langkap pinusthi.

Mijil astrane kawarna pangawasa, gumredeg anibani, sakehing,
kadibyan, nira prabu kalihnya, sang amindha sarpa kalis,
datan kasoran, Retna Kenakasasi.

Datan kewran karya tangkising kagunan, sang mindha sarpa
nuli, manjongok angakak, meh parek lawan rata, sirahing
naga ngungkuli, rataning nata, netra katon gumilir.

Gilar-gilar kadya ingkang surya kembar, siyung kumilat
kengis, lidhah lir daludag, raja Mandrasaraba, kekes deni-
ra ningali, angganing sarpa, dene yayah rinukmi.

Alon matur mring kang paman Sri Manila: ”Dede wados
puniki, paran karseng rama, ulun datan kawagang”. Ngandika
Sri Bramasekti: Sira menenga, ingsun arsa mungkasi.

Lamun ora tumama pusakaning wang, pupundhen nguni
uni, pesthi lamun tiwas, mungsuh kalawan sarpa”.  Sigra
prabu Bramasekti, angambil cakra, linepasaken aglis.

Lir andaru murub lampahe kang cakra, sang sarpa aningali,
yen cakra pamungkas, prayitna tinadhahan, sedhenge cakra
meh prapta, sinaut kena, pangrasa kang ningali.

Cakranira kalebu ing telak sarpa, sirna datan kaeksi, marma
sapunika, Retna Kenakawulan, antuk wasiyat linuwih, ra-
Jeng Manila, waspada aningali.

Lamun cakra keni den untal ing sarpa, ngungun tyasnya
wus giris, angingerken rata, mundur prabu kalihnya, wadya-
bala den undhangi, kinen lumajar, sakala sirna gusis.

Risang sarpa mulat mengsahnya wus bubar, sigra wangsul
tumuli, malebu ing taman, marepek genya sang retna, Dyah
Galuh lan Ragilkuning, mesem methuknya, yayah nungsung
mamanis.




XXXIV. DEWI KENAKAWULAN KAWON PRABAWA

KALIYAN DEWI SEKARTAJI

DHANDHANGGULA

1.

Langkung ngungun Dyah Kenakasasi, mulat marang sang
putri kalihnya, saking srune pangungune, temah kekes jro
kalbu, nanging arsa sapisan malih, angetog kaprawiran,duk
pinandeng marang Retna Sekartaji, ngalumpruk ponang sar
pa.

Sakeh dibyanira tanpa dadi, angganing sarpa kadya winejak,
lir rontang-ranting kulite, kerep lesu sumaput, sanalika
sang nagaaji, sirna wus paripurna, katon makidhupuh, Kusu-
ma Kenakawulan, sru karuna kelaran angolang-ngaling, se-
sambat nembah-nembah.

»Dhuh dhuh risang kumaraning estri, amba anunuwun pa-
ngaksama, paduka racut den age, raosing badan ulun, dene
kadya kataman agni, rapuh tanpa gulawat, dhuh kula puku-
lun, dasihna datan suminggah.” Ya ta mesem Retna Galuh
amiyarsi, aris wijiling sabda.

_Sumeh tembung; “Kasayogyan yayi, awit tigas kawuryan

tumingal, ywan kapareng panujune, basa yayi mas ingsun,
cumanthaka anyanyampuri, tan wrin saruning angga, reh
jalma dhudhukuh, pae lan kusumeng pura, tumarecep ngaku
kadang putri adi, muga ywa salah cipta.

Winantua mring bathara luwih, sira yayi jumujug mring
taman, ngeadi baya pinangkane, sapa asma sinebut, witning
karya kageting ngati, prapta minta aksama, mring jalma
dhudhukuh, mas yayi sasedyanira, sedya ayu Hyang jawata
ngudaneni, estu mangayubagya”.

Wusnya nabda Retna Sekartaji, Retna Kenakasasi waluya,
birat sagung lalarane, sumungkem ngraup suku, sarya waspa-
nira dres mijil, gupuh Retna Onengan, nyandhak astanipun,

11.

gumuejng nambungi sabda: “Dhulh mas yayi wong ayu
haywa kaswasih, dinangu lah pajara”.

Astanira tinarik aririh, Dyah Kenakasasi nurut lenggah,
tinimbangan pasilane, Kenakawulan matur: ”Dhuh kawula
atur sayekti, amba putri Manggada, ari sangaprabu, Sur-
yadadwa Prajotisna, amba apanengran Kenakasasi, bodho
tuneng weweka.

Awit dinuta mring kakang aji, kinen andhustha sang lir ku-
suma, kawula boten andimpe, sor prabawa sawegung, estu
ulun punggung sakalir, yekti boten tinimbang, lan kusuma-
ning rum, sumarma nuwun aksama, sanes lan kina-kina.

Ingkang sampun kaloka ing bumi, putri Manggada sadaya
endah, amumpuni sakalire, amba tinitah cubluk,warna wagu
tan wrin dudugi”. Ya ta Retna Onengan, amiyarsa wuwus,
kabelet mesem gya nabda: “Dhuh mas yayi anglengkara
denira ngling, lamun mungguh manira.

Dadia jalma priya sayekti, pesthi kasmaran mulat mring sira,
ing saejeg durung tumon, wong gandes sarwa patut, sapolahe
andudut ati, reh yayi ywan supama, darbea patut, sadulur
priva kang pekik warnanya, rangkung-rangkung widigdaya
sura sekti, wingit jatmikeng tingkah.

Ingsun ambil ipe sira yayi.” Retna Galuh mesem amiyarsa,
Dyah Ragilkuning wuwuse: “Kenakasasi patut, yen dadia
garwane padmi, mring Panji Carangwaspa”. Ya ta kusuma yu,
miyarsa paguywanira, lir riringa mulat nganan miwah negring,
nging tan na jalma priya.

Ya ta rinaket sang putri katri, wit hentyarsa samya sukani-
ra, sinamitra pamredine, risang Kusuma Galuh, sudibya
ngreh amirapeti, patilas kang arenggang, wusana sumuyud,
nguni kocap ing carita, siyang dalu Kusuma Kenakasasi,
kulineng padhukuhan.

Ni Dhadhapan dupi den wartani, ring pratingkahnyva kusuma
rara, mangungun langkung sukane, tansah masugun-sugun,
cipta lamun tamiyan gusti, Retna Kenakawulan, nalikanya
kondur, marang pawukoning raka, ngaturaken sasolah bawa
ing nguni, rembaging raka nata.

14.  Sang lir retna kinen angulati, wiku ingkang pantes ginuronan,
supadi kasor dibyane, putri kang munggeng dhukuh, ya ta
Retna Kenakasasi, pamet, mesat ngambara, tanpa kanthi-
muhung, mider angubengi wana, miwah arga nengna kang
munggeng wiyati, gantya kang kawuwusa.







P PN BALAI PUSTAKA.— JAKARTA




